Ion Erro Armendáriz jaunak galdera egin du interneteko banda zabaleko konexioari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2009ko abenduaren 24ko 123. Nafarroako Parlamentuko Aldizkari Ofizialean.

Lehendakaria: Elena Torres Miranda

ERANTZUNA

Izquierda Unida de Navarra-Nafarroako Ezker Batua foru parlamentarien elkarteari atxikitako foru parlamentari Ion Erro Armendarizek informazioa eskatu du Nafarroan banda zabaleko internet-konexioarekin izandako arazoei buruz (PES-342/09). Hona Berrikuntza, Enpresa eta Enplegu kontseilariaren erantzuna:

Lehendabizi, adierazi beharra dago Telekomunikazioei buruzko azaroaren 3ko 32/2003 Lege Orokorraren arabera, telekomunikazioak interes orokorreko zerbitzuak direla, lehia askeko araubidean ematen direnak.

Bestalde, telekomunikazioen arloko eskumenak Estatuarenak dira (Konstituzioaren 149. artikulua).

Halaber, telekomunikazioei buruzko legediari erreparatuz, adierazi behar dugu Telekomunikazioei buruzko 32/2003 Lege Orokorrak zerbitzu unibertsalaren prestazioa definitzen duela, hain zuzen ere honakoa esanez: amaierako erabiltzaile guztiek telefono sare publikoarekin kokapen finko batekin konexio bat lortzeko aukera, hain zuzen ere jendearen eskura dagoen telefono zerbitzu bat emateko, betiere eskabideak arrazoizkoak badira. Konexio horrek honakoetarako bidea eman beharko dio erabiltzaileari:

– Telefono bidezko deiak egiteko eta jasotzeko.

– Fax bidezko komunikazioak.

– Datuen komunikazioak internetera modu funtzionalean sartu ahal izateko moduko abiaduran.

Telefónica de España, S.Ak, operatzaile nagusi bezala, zerbitzu unibertsala eskaintzeko betebeharra dauka. 

Telekomunikazioen Merkatuaren Batzordea da telekomunikazioen merkatuetan operatzaileek bete behar dituzten berariazko betebeharrak ezarri eta ikuskatzeko xedea duen erakunde publikoa; halaber, merkatuetan ikus-entzunezko zerbitzuen lehia sustatu behar du, hura erregulatzen duten arauetan ezarritakoaren arabera, operatzaileen arteko gatazkak ebatzi behar ditu eta, kasua bada, arbitraje organo gisa ebatzi behar ditu haien arteko gatazkak. 

Horrenbestez, Nafarroako Gobernuak ez du inolako ahalmenik operatzaileei eskatzeko prezioak finka ditzaten, zerbitzuaren kalitate hobetu dezaten edo estaldura zabaltzeko inbertsioak egin ditzaten.

Internetera sartzeko mugen arrazoia da operatzaile pribatuek ez dituztela behar adinako azpiegiturak ezarri, haien errentagarritasun eskasa dela eta. 

Gabezia horiek arintze aldera, Nafarroako Gobernuak erabaki zuen sare bat zabaltzea landa eremuetarako, eta horren inguruan aurreko legegintzaldian adierazitako helburuak bete egin dira. 

Hala eta guztiz ere, errentagarritasun eskasa dela-eta konexiorik ez dagoen eta operatzaileak iristen ez diren landa-eremuei banda zabaleko internet zerbitzua emateko, Nafarroako Gobernuak, 2004an, erabaki zuen banda zabalerako irispidea bideratzeko sare bat zabaltzea.

Horri dagokionez, estaldurarako helburu gisa definitzen dira ADSL edo kable bidezko internetik ez duten 100 biztanle baino gehiagoko udalak eta biztanle guneak (ADSLa edo kablea dira Nafarroan dauden zerbitzu horren operatzaileek erabiltzen dituzten teknologia bakarrak).

Iberbanda enpresa izan zen sarea zabaltzeko eta zerbitzua emateko lehiaketako adjudikazio-hartzailea. WIMAX teknologiaren bidez, sareak, gaur egun, 3.000 bezero ingururi ematen die zerbitzua. Iberbandak erabilitako teknologiari esker, uhin erradioelektrikoen bidezkoa, lehiaketarako baldintzen orrian exijitzen zena baino biztanle gune gehiagori eman zaie estaldura. 

Foru Komunitatean azpiegitura berekiarekin eta Iberbanda bidez (Gobernuaren azpiegiturarekin) zerbitzua ematen duten telekomunikazioetako operatzaileek (Telefónica de España eta Ono) emaniko datuen arabera, banda zabaleko estaldurarik (Iberbanda bidezko zerbitzuaren kasuan, % 20tik beherako estaldura duten biztanle guneak hartu dira aintzat) ez duten biztanle guneen zerrenda ba erantsi dizut. Gehienak auzoak, baserriak edo gune sakabanatuak dira, non biztanleriaren dispertsioarekin batera baldintza orografiko bereziak baitaude, uhinak iristea zail egiten dutenak. 

Nolanahi ere, eta Nafarroako Gobernuak hiriguneen eta landa guneen arteko arrakala digitala gutxitzeko eta banda zabaleko estaldura biztanleriaren % 100eraino zabaltzeko duen borondatea betetzeko eta, halaber, gaur egun banda zabala eskuratzeko modurik ez duten gune sakabanatuen eta barreiatuta bizi diren herritarren arazoei konponbidea emateko, Nafarroako Gobernuak 2008an eta 2009an deialdi bat egin zuen, satelite bidezko konexiorako laguntzak emateko, bai partikularrei bai enpresei.

Berrikuntza, Enpresa eta Enplegu kontseilaria: José María Roig Aldasoro

Guneen zerrenda

Adoain
Aientsa

Aitasemegi
Anotz

Antxoritz
Ardaitz

Argiñaritz
Aritzaleta

Arostegi
Arrarats

Arrieta
Artariain

Artikutza
Artozki

Aizpurgi
Aietxu

Azkar
Azparren

Bariain
Barindano

Beorburu
Beratsain

Biotzari
Etxalatz

Eguarats
Elkoatz 

Elia
Endara

Errazkin
Errea

Etxartea
Ezkanitz

Garrues
Gaskue

Gorosurreta
Gorraitz-Artzibar

Genbe
Idoate

Idoi
Iltzarbe

Imirizaldu
Inbuluzketa

Irotz
Irure

Lakabe
Lakain-Apezborro

Lapoblación
Larrapil-Sarriku

Larraun-Orbaitzeta
Larraiotz

Latasa-Odieta
Latse

Lerrutz
Lete

Leiun
Liberri

Lusarreta
Madaria

Murillo-Berroia
Muskitz

Nuestra Señora de Kodes
Nuin

Olaberri
Olaldea

Olazur
Olleta

Ongotz
Otsakain

Osinaga
Ozkoidi

Sagaseta
Saldise

San Isidro del Pinar
Zaragueta

Sarasibar
Sarekoa

Untzu
Uritz

Urritzelki
Urritzokieta

Urumea
Uztarroze

Vergalijo
Hiriberri-Artzibar

Hiriberri-Deierri
Zabaldika

Zandueta
Zugarramurdi

Zunzarren
Zuriain

Leazkue
Labeaga

